
ПРАЛбГ (ф эч. рго1о§с>5 ад рго перад + 1о§о$ 
слова), уводная частка маст. твора, у якой 
паведамляецца пра падзеі, якія папярэдні- 
чаюць асн. дзеі або растлумачваюць аўтар- 
скую задуму і змест твора. Структурна-функ- 
цыянальна сф арміраваўся ў ант. драматур- 
гіі як  уступны маналог акцёра, звернугы да 
гледача, уводная сцэна, якая папярэднічала 
асн. дзеі п’есы і заклікана выкласці зыход- 
ныя пазіцыі фабульнай сітуацыі, растлума- 
чыць міф, п акладзены  ў аснову  твора 
(Эсхіл, Еўрыпід, Плаўт і інш.). У адрознен- 
не ад прадмовы П. мае маст. выяўл. дамі- 
нанту і тэндэнцыю  да зліцця з сюжэтам. У 
19— 20 ст. П. усё больш змыкаецца з фабу- 
лай. У бел. драматургіі («Кар’ера таварыша 
Брызгаліна» Е.Міровіча, «Мілы чалавек» 
К.Крапівы, «У новым доме» І.М ележа, 
«Шпачок» А.Махнача і інш.) П. часам выс- 
тупае як перадгісторыя, але часцей выка- 
рыстоўваецца ў сваіх традыц. функцыяналь- 
на-выяўл. параметрах папярэдняга тлума- 
чэння будучай дзеі, уводна-настраёвай экс- 
плікацыі. С.СЛаўшук.

П РА С Ц ЗН ІУ М  (лац. ргохсапш т), пярэд- 
няя, бліжэйшая да гледачоў частка сцэны 
перад заслонай.

«ПРАЎДА ДбБРА, А ШЧАСЦЕ ЛЕПШ»,
камедыя А .Астроўскага. Напісана ў 1876. 
На Беларусі пастаўлена ў 1946 Бабруйскім 
абл. драм. т-рам. Рэжысёр М.Кавязін, мастак 
АМ арыкс. У ролях: Паліксена —  А.Ш ах-Па- 
рон, Ю.Трахтэнберг; Барабошава —  Р.Грузд, 
Філіцата — А.Хапіна, Гразноў —  М.Раманаў. 
У 1947 Кавязін паставіў яе ў Гродзенскім абл. 
драм. т-ры (мастак Марыкс). У 1950 п’еса 
ўвасоблена ў Бел. т-ры імя Я.Коласа. Рэжысёр 
М.Міцкевіч, масгак Я.Нікалаеў. У 1956 пастаў- 
лена Бел. т-рам імя Я.Купалы. Рэжысёр А.Ар- 
хангельскі, мастак М .Плахава. У ролях: 
Гразноў —  У.Уладамірскі, Маўра Тарасаў- 
на —  В.Галіна, Філіцата —  Л .Рж эцкая. У 
1957 п’есу паставілі навучэнцы студыі т-ра 
імя Я.Купалы. Камедыю ставілі таксама 
аматарскія гурткі.

ПРЖЫББІТКА Міхаіл Іванавіч (2.2.1906, 
Мінск —  18.11.1973), дзеяч тэатра. Засл. дз. 
культ. Беларусі (1967). 3 1925 працаваў у 
Бел. т-ры імя Я.Купалы рабочым сцэны, 
заг. маш ынна-дэкарацыйнага і канструктар- 
скага цэхаў, гал. машыністам сцэны. Даска- 
нала валодаў сваёй справай, умелы арганіза-

тар творчага працэсу, зрабіў значны ўклад у 
тэхн. аснашчанасць сцэны. Выканаў дэка- 
рацыі да спектакляў: «Жыццё кліча» У.Біль- 
Белацаркоўскага (1935), «Як яе завуць»
М.Адуева, «Далёкае» А.Афінагенава, «Ваўкі 
і авечкі» А.Астроўскага (усе 1936).

Л.І.Балыніна.

ПРЙХАРАЎ Уладзімір Васілевіч (н.
26.4.1945, г. Цюкалінск Омскай вобл., Ра- 
сія), кампазітар. Скончыў Бел. кансервато- 
рыю (1976, кл. Я.Глебава). 3 1981 выкладае 
ў муз. навуч. установах М інска. Працуе ў 
розных жанрах. Аўтар музыкі да спектакляў, 
пастаўленых у лялечных тэатрах Беларусі: 
дзярж. т-ры —  «Кошчын дом» С.М аршака,
«Гадзіннік з зялюляй» С .П ракоф ’евай,
«Доктар Айбаліт» В.Карастылёва (усе 1980),
«38 папугаяў» Р.Остэра (1985), «Церам-це- 
рамок» Маршака (1986); у абл. т-рах: Гро- 
дзенскім —  «Сіндбад-мараход» Ю .Ф рыдма- 
на і В.Ш ульжыка (1981), «Насарог і Ж ыра- 
фа» М.Гюнтара (1983), «Кацяня па мянуш- 
цы Гаў» Остэра, «Калі рамонак расцвітае»
Р.М оскава, «Балада пра белую вішню»
С.Клімковіч (усе 1984); Брэсцкім —  «Зба- 
нок-гаварун» А.Абу-Бакара (1982), «Іншазе- 
мец у Рыме» В.М аслава (1985), «Кот у бо- 
тах» Г.Уладычынай (1986), «...Забыць Гера- 
страта!» Р.Горына (1989); Мінскім абл. т-ры 
лялек «Батлейка» (М аладзечна) —  «Прыві- 
танне для мартышкі» Остэра (1990), «Казкі 
Несцеркі» А.Туравай (1991), «Свята Ражас- 
тво радасць прынясло» І.Сідарука (1992); а 
таксама да спектакляў у Дзярж. рус. драм. С.С.Пракоф’еў  
т-ры Беларусі —  «Бабскае царства» паводле 
Ю.Нагібіна (1984), «Іван-ды-М ар’я» У.Гольд- 
фельда (1986). Т.Б.Варфаломеева.

«п р ы б а л т ь і й с к і я  т э а т р Ал ь н ы я
ВЁСНЫ», гл. Фестываль «Прыбалтыйскія 
тэатраяьныя вёсны».

ПРЫВАТНАЎлАСНІЦКІ ТЭАТР, від два- 
ранскага тэатра ў 18 —  1-й пал. 19 ст. Ства- 
раўся пры дварах буйных магнатаў: Радзіві- 
лаў, Сапегаў, Зорычаў, Агінскага, Тызенгаў- 
за. Існавалі 2 тыпы П.т.: м а ё н т к а в ы  —  
закрыты (з трупай пераважна аматараў, ар- 
тыстаў, выканальніцтва якіх не вызначалася 
высокім прафес. узроўнем); г а р а д с к і 
(местачковы) —  адкрыты (акцёры з высо- 
кім прафес. узроўнем, набліжаным да ста- 
лічных тэатраў, на спектаклях прысутнічала 
дробная шляхта, прадстаўнікі разначынных 
колаў насельніцтва гарадоў; Нясвіж,
Ш клоў, Слуцк, Гродна, Слонім). Працавалі 
ў спец. тэатр. памяш каннях ці ў залах пала- 
цаў, ратуш і інш. 1х спектаклі першапачат- 
кова неслі адбітак рэлігійна-схаластычных,

дыдактычных і алегарычных пастановак 
школьнага тэатра', паступова сталі выка- 
рыстоўваць узоры замежнага мастацтва, скі- 
роўвацца на асветніцкія погляды. Рэпертуар 
адлюстроўваў пераважна агульнаеўрапейскія 
праблемы, ішоў пераважна на франц., 
італьян., ням. і польскай мовах. Драм. спек- 
таклі ставіліся рэдка, часцей балеты алега- 
рычнага зместу, танцавальныя інтэрмедыі, 
апафеозы, пантамімы, дывертысменты, опе- 
ры, оперы-балеты, камічныя оперы, аперэ- 
ты замежных кампазітараў. 3 арыгінальнай 
драматургіі —  камедыі, трагедыі і оперныя 
лібрэта на польскай мове Ф.У .Радзівіл. Яе 
пераклад камедыі «Цудоўныя каханкі» 
М альера на польскую мову («Убачанае не 
мінае») —  першая пастаноўка твораў 
франц. класікі на бел. сцэне (14.6.1749). Ак- 
цёрамі былі пераважна прыгонныя сяляне. 
Іншы раз яны ўдзельнічалі ў паказах пры- 
ватных прафес. тэатраў (Віцебскі балет Піё- 
на, Гродзенскі тэатр Тызенгаўза, тэатр Бжа- 
зоўскага ў Матэвушах, Ружанскі тэатр Са- 
пегаў, Слонімскі тэатр Агінскага, Чарнышо- 
ва тэатры, Тышкевічавы тэатры). У некат. 
спектаклях выступалі і велікасвецкія амата- 
ры і прафес. акцёры. Бел. магнаты запра- 
шалі не толькі добравядомых тагачасных 
прафес. акцёраў, музыкантаў, балетмайстраў 
і танцоўшчыкаў з Зах. Еўропы (Т.А.Г.Сал- 
маран, І.А.Стэфані, Л.М .Дзюпрэ, Ф.Г. Ле 
Ду, К.Абатэ, К .Чыпрыяні і інш.), але і цэ- 
лыя тэатр. трупы з Італіі, Францыі, Аў- 
стрыі, Польшчы. Пры П.т. працавалі шко- 
лы, у якіх рыхтавалі артыстаў для тэатраў 
(Гродзенская музычна-тэатральная школа 
Тызенгаўза, Слонімская балетная школа, 
Нясвіжская балетная школа, Слуцкая балет- 
ная школа, Пастаўская балетная школа). 
Прафес. падрыхтоўка прыгонных артыстаў 
мела высокі ўзровень: цэлыя бел. трупы і 
капэлы пазней уліваліся ў склад сталічных 
тэатраў і аркестраў. Выпускнікі Слонімскай, 
Гродзенскай і Пастаўскай балетных школ 
сталі салістамі Каралеўскага балета ў Вар- 
шаве, танцоры са Ш клова, музыканты з Го- 
ры-Горак былі прададзены ўладальнікамі ў 
Дырэкцыю  С.-Пецярбургскіх імператарскіх 
тэатраў. Асаблівым маст. узроўнем, тэма- 
тычнай разнастайнасцю вылучаліся П.т. 
Гродна, Ружан, Слоніма, Магілёва. Вял. ро- 
лю ў гісторыі тэатра адыгралі Нясвіжскі тэ- 
атр Радзівілаў, Слуцкі тэатр Радзівіла і 
Шклоўскі тэатр Зорыча, якія мелі балетна- 
оперныя, драм. трупы, вял. аркестры, капэ- 
лы, тэатр. будынкі з добра абсталяванай 
сцэнай і развітай машынерыяй. Своеасаблі- 
вай тэатр. з ’явай у пач. 19 ст. быў прыгон- 
ны тэатр Оштарпа ў Дукоры (Пухавіцкі р-н).

Літ:. Б а р ы ш а ў Г.І. Гарадскі і маёнткавы 
прыгонныя тэатры на тэрыторыі Беларусі / /  Гіс- 
торьм беларускага тэатра. Мн., 1983. Т. 1; Я го  
ж. Театральная культура Белорусснн XIII в. Мн., 
1992. І.А.Алексніна.

П РЬІМ А-БАЛ ЕРЬІН А , вядучая артыстка 
балетнай трупы, танцоўшчыца вышэйшай 
кваліфікацыі. Званне з ’явілася ў Расіі ў кан- 
цы 19 ст. (пасля гастроляў італьян. артыстак
В.Цукі, П .Леньяні, К .Брыянца і інш.). На- 
пачатку было неафіцыйным, пазней пры- 
свойвалася ды рэкцыяй імператарскіх т-раў і 
замацоўвалася адпаведным акладам. У 2-й 
пал. 20 ст. традыцыйна П.-б. называюць ар- 
тыстку, якая выконвае большасць цэнтр. і 
гал. партый, валодае непаўторнай своеасаб- 
лівасцю інтэрпрэтацыі роляў, высокай тэх- 
нікай, артыстызмам. У інш. краінах паняц- 
це «П.-б.» супадае з практыкай і традыцыя- 
мі рус. харэагр. тэатра.

П РЫ М А Д бН Н А  (італьян. р г іта  сіоппа пер- 
шая дама), спявачка, якая выконвае галоў- 
ныя партыі ў оперы ці аперэце.

П Р Э М ’ЁРА (франц. ргетіёге першая), пер- 
шы публічны платны паказ новага ці адноў- 
ленага спектакля, эстраднай ці цыркавой 
праграмы. Часта П. называюць рэпертуар- 
ную навінку тэатра.

п р З м і і  т э а т р Ал ь н ы я  і м я н н ы я. За-
снаваны ў 1992 М іністэрствам культуры Бе- 
ларусі і Беларускім саюзам тэатральных дзе- 
ячаў. Прысуждаюцца раз у 2 гады за яркія 
творчыя дасягненні ў бел. тэатральным ма- 
стацгве: Прэмія і м я  Л . А л е к с а н д -  
р о ў с к а й прысуждаецца артыстам і паста- 
ноўшчыкам спектакляў муз. тэатраў. Узнага- 
роджаны: 1992. Н.Гайда. 1994. А.Ранцанц.
1996. Група салісгаў балета «Страсці» (С.Гарбу- 
нова, УДалгіх, І.Душкевіч, В.Захараў, Р.Мінін, 
Е.Фадзеева, Т.Шаметавец). 1997. Н.Руднева. 
1999. Э.Пелагейчанка. 2001. Т.Глаголева. 
Прэмія ім я  І . Б у й н і ц к а г а  прысуджаецца 
артыстам драм. тэатраў. Узнагароджаны: 1992. 
Р.Янкоўскі. 1994. А.Клімава. 1996. І.Забара.
1997. Т.Кокштыс. 1999. С.Журавель. 2001. 
М.Кірычэнка. Прэмія ім я  Е . М і р о в і ч а  
прысуджаецца рэжысёрам, драматургам, сцэ- 
нографам, кампазітарам, балетмайстрам. 
Узнагароджаны: 1992. Б.Герлаван. 1994, 1999. 
М.Пінігін. 1996. В.Елізар’еў. 2001. А.Ан- 
дросік. Прэмія і м я  Л . М а з а л е ў с к а й  
прысуджаецца за творчыя дасягненні ў га- 
ліне тэатр. мастацтва для дзяцей. Узнагаро- 
джаны: 1992. Ал.Ляляўскі, А.Фаміна, 
У.Кандрусевіч. 1994. А.Жугжда, А.Сідараў. 
1996. Ю.Вута. 1997. У.Караткевіч. 1999.

